
Regulativ
per il vischinadi da Rueras



1	 Il vischinadi
	 Ils cunfins ein naven dil Dutg grond cumpriu Flurin Sut, cun las 

fracziuns, Rueras, Dieni, Selva e Tschamut.

2	 Intent 
	 Quest regulativ regla igl uorden e promova il beinstar dil vischi-

nadi.

2.1	 Tuttas indicaziuns da  persunas e funcziuns serefereschan sin 
omisduas schlatteinas.

3	 Organs

3.1	 La radunonza generala da vischins

3.2	 La suprastonza secumpona dil tgauvitg e dus commembers, 
che seconstitueschan sesez.

3.3	 Dus revisurs da quen

3.4	 Tgau-hetta, cun vusch consultativa

4	 Radunonza generala
	
4.1	 Il vischinadi seraduna silmeins inaga ad onn el decuors dil 

meins da mars.

4.2	 Alla radunonza generala sa mintga vischin da nies vischinadi 
che ha il dretg da votar en vischnaunca prender part.



4.3	 L’invitaziun allas radunonzas succeda el fegl ufficial dalla 
vischnaunca, ella vegn repartida en mintga casada sco era 
exponiu sin tabla nera.

4.4	 Tuttas radunonzas vegnan fixadas dalla suprastonza.

4.5	 Sin giavisch san diesch vischins pretender in radunonza ex-
traor-dinaria cun indicar a scret las raschuns alla suprastonza.

5	 Tgauvitg

5.1	 Il tgauvitg ei il representant e parsura dil vischinadi. El dat 
rapport tier la radunonza generala.

5.2	 El mantegn bien contact culs vischins e representa ils interess 
generals dil vischinadi avon tuttas instanzas e leschas.

5.3	 El ha da preparar, publicar e menar tuttas radunonzas da 
vischins.

5.4	 El meina ed archivescha tutta corrispundenza ed empeila ils 
giavischs dils vischins allas instanzas cumpetentas.

5.5	 Tractescha il cussegl da vischnaunca ni in’auter gremium 
fatschentas che pertuccan directamein nies vischinadi, sa el 
ensemen culs commembers dalla suprastonza, eruir, sch’igl ei 
cunvegnent d’udir il meini dils vischins. 

	 Ei quei il cass, cloma el ils vischins ad ina radunonza 
d’informaziun ed orientaziun per saver purtar vinavon ils gia-
vischs da nies vischinadi. 



 

6	 Actuar

6.1	 El scriva tut ils protocols.

7	 Cassier

7.1	 El administrescha la cassa dil vischinadi e procura per igl 
incasso dalla contribuziun annuala sco era d’auters quens. 

	 El dat rapport  tier la radunonza generala.

7.2 	 El meina il register da commembers e fa las mutaziuns.

8	 Cumpetenzas finanzialas

8.1	 La suprastonza sa decider davart d’expensas annualas ento-
chen ad in importo da frs. 1’000.00.

9	 Tgau-hetta

9.1	 El survigilescha e mantegn la hetta, las tendas e tut inventari.

9.2	 El incassescha la taxa dils affitaders dalla hetta e meina in 
cudisch da cassa. Alla fin digl onn da quen surdat el il recav 
al cassier.

9.3	 El tschenta quen als affitaders dallas tendas e surdat al cassier 
igl incasso.



10	 Revisurs
	 Els revedan ils quens, survigileschan l’entira administraziun e 

dattan rapport tier la radunonza generala.

11	 Puresser
	 Ils fatgs da pursser ein reglai el regulativ da pasculaziun cumina 

dalla vischnaunca Tujetsch.

12	 Elecziuns

12.1	 La suprastonza cun il tgau-hetta e revisurs vegnan elegi mint-
gamai per 3 onns, cun maun pli.

12.2	 Scadin vischin che ha cumpleniu igl onn d’elecziun il 18avel 
onn ei elegibels.

12.3	 La surdada d’uffeci succeda sil pli tard in meins suenter la 
radunonza generala.

13	 Indemnisaziun annuala

13.1	 Il tgauvitg obtegn frs. 250.00, igl actuar  frs. 150.00,  il cassier 
frs. 250.00  e mintga revisur  frs. 25.00

13.2	 Il tgau-hetta obtegn frs. 200.00. Per survigilar e dar ora las 
tendas mintgamai frs.35.00 per tenda.



13.3	 Spesas: portos, telefons, material da biro, spesas per vehichels 
eav. tenor quen, surpren la cassa dil vischinadi.

14	 Finanziaziun

14.1	 Per curclar las spesas, ils cuosts da manteniment ni schiglioc 
occurrenzas per promover il bien contact dil vischinadi vegn 
incassau per mintga fiug ( habitaziun ch’ei occupada igl entir 
onn) ina contribuziun annuala da frs. 10.00.

	 Per habitaziuns secundaras ei quei sin basa voluntaria. Mintga 
possessur duei denton obtener ina invitaziun per susteniment.

14.2	 Midadas dalla contribuziun annuala decida la radunonza ge-
nerala.

15	 Delibraziun d’uffeci

15.1	 Libras da surprender in uffeci pil vischinadi ein persunas sur 
65 onns ni muort motivs sanadad.

15.2	 La radunonza generala sa deliberar d’ina obligaziun d’uffeci 
sche autras raschuns sufficientas ein avon maun.

16	 Posses e responsabladad

16.1	 Dapi 1996 posseda il vischinadi la hetta enamiez il vitg, sco 
era duas tendas da 6.00 x 6.00 metters e different material per 
occurrenzas.



16.2	 La hetta cuntegn in fuorn da far paun, ina fueina cun in priel, 
ina platta da fiug da lenna sco differents untensils ed inventari.

16.3	 Il dretg da far diever dil possess sura numnau han primarmein 
ils vischins dil vischinadi da Rueras.

16.4	 Sin damonda tier il tgau-hetta, san era gruppas ni persunas  
ordeifer il vischinadi far diever.

16.5	 In e scadin che fa diever dalla hetta, tendas ed inventari ba-
segna la lubientscha dil tgau-hetta.

16.6	 Uorden e taxas da far diever ein fixadas sin in fegl separau.

17	 Vigur

17.1	 Il regulativ present passa en vigur cun l’approbaziun dalla 
radunonza generala, e remplazza il regulativ dils 24 da mars 
2006.

17.2	 Approbau dalla redunonza generala ils 17 da mars 2013

Il tgauvitg, Vigeli Giossi                  	 L’actuara , Marlis Decurtin

Approbau dalla suprastonza communala ils 22-04-2013




